
1. PARTEA: garatu BI aztergai (hautatu 1. edo 2. multzoa) (3 puntu aztergai bakoitzak; guztira 
6 puntu) 

 
1. MULTZOA  
 

a. Frantziako Iraultzaren oihartzuna eta liberalismoaren oinarriak. 
b. Fernando VII.aren erregealdia: absolutismoaren berrezarkuntza eta gatazka politikoak 

(liberalismoa, errealismoa eta deskolonizazioa Amerikan). 
c. Jabetza pribatuaren garaipena: jaun-erregimenaren indargabetzea, lurren desamortizazioa 

eta zerga-sistema. 
d. Industrializazioaren ondorioak: urbanizazioa eta ondorio sozialak. 

 
2. MULTZOA 
 

a. Langile mugimenduaren aniztasuna: Anarkismoa eta Sozialismoa. 
b. Monarkiaren erorialdia eta errepublikaren aldarrikapena. 1931ko Konstituzioa. 
c. Herri Frontea. Kolpe militarraren aurrekariak eta kausak. 
d. Nazioarteko harremanak eta Europako integrazioa (EEE, EB, NATO, Golkoko gerrak eta 

Balkanetako gerra) 
 
 
2. PARTEA: Iturri historiko BATen iruzkina, beheko gidoiari jarraituz (4 puntu). 
 
 

a. Denda baten kartela. Bartzelona (1936). Webgune honetatik hartua: Fuentes para la 
historia del anarcosindicalismo en Cataluña (cgtcatalunya.cat/memoriahistorica) 

 
 
 
 
 
 
 
 
 
 
 
 
 
 
 
 
 

https://cgtcatalunya.cat/memoriahistorica/fonts/index.php/nggallery/page/1?page_id=17


 

 
 

1. Iturriaren identifikazioa. [0,5 puntu] 

2. Iturriaren analisia. [0,5 puntu] 

3. Erlazionatu iturria bere testuinguru historikoarekin, galdera hauei erantzunez: [3 puntu] 

a. Adierazi zein testuinguru edo etapa historikotan dagoen kokatua. [0,5 puntu] 

b. Zer ziren kolektibizazioak eta nortzuek egin zituzten? (Erlazionatu iturriarekin).  Azaldu 
alde errepublikanoan zer jarrera izan ziren gerraren eta iraultzaren inguruan. 
[1,25 puntu] 

c. Azaldu alde errepublikanoan zer gobernu sortu ziren eta zer erabaki garrantzitsu hartu 
zituzten. [1,25 puntu] 

 

b. Nafarroako Langile Komisioetako (CCOO) kide baten testigantza (1966). Liburu honetatik hartua: 
NEREA PEREZ, Langileria berri baten eraketa, Iruñerria 1956-1976. Nafarroako Gobernuak 
argitaratua (2017), 335. or. 

Aldagela nazkagarrietan elkartzen ginen, gizonen aldageletan (emakumeok gelazulo bat baino ez 
genuen). (...) Orduan gizonen aldageletan, hor erdian, elkartzen ginen eta asanbladak egiten 
genituen. (...) Eta hor mundu guztiak hitz egiten zuen. Noski, guk [CCOOko kideok] aldez aurretik 
pixka bat antolatuta genuen…landu beharreko gai nagusiak zeintzuk izango ziren (...). Modu 
asanblearioan funtzionatzen genuen (...) eta erabakiak beti asanbladan hartzen ziren. (…). Eta 
gehienbat azaltzen saiatzen zinen zure askatasun falta, zure zapalkuntza-maila (...). 

 

1.- Iturriaren identifikazioa. [0,5 puntu] 

2.- Iturriaren analisia. [0,5 puntu] 

3.- Erlazionatu iturria bere testuinguru historikoarekin, galdera hauei erantzunez [3 puntu]: 

 

a. Adierazi zein testuinguru edo etapa historikotan dagoen kokatua. [0,5 puntu] 

b. Kokatu Langile Komisioak (CCOO) diktadura frankistan: zer ziren eta zer funtzio zuten? 

Erlazionatu iturriarekin. Azaldu garai hartan beste zer oposizio egon zen diktaduraren aurka. 

[1,25 puntu] 

c. Zein izan zen diktaduraren aurkako oposizioa 60ko hamarkada arte? (Autarkia garaian). 

[1,25 puntu] 
 

 
 
 
 
 
 
 
 
 


